
Shri Lakshminarayana Bhujangaprayata Stotram

શ્રીલક્ષ્મીનારાયણભુજઙ્ગપ્રયાતસ્તોત્રમ્

ૐ
શ્રીરામજયમ્ ।

ૐસદ્ગુરુશ્રીત્યાગરાજસ્વામિને નમો નમઃ ।
ૐ નારયાણાય વિદ્મહે । ફણિતલ્પાય ધીમહિ ।
તન્નઃ શ્રીપઃ પ્રચોદયાત્॥
ધ્યાનં -
લક્ષ્મીનારાયણં વિષ્ણું ક્ષીરસાગરશાયિનમ્ ।
ભુજઙ્ગરાજરાજં  તં શ્રીહરિં  પ્રણમામ્યહમ્॥
સુદુગ્ધાર્ણવોરઙ્ગશય્યાતિરમ્યં  સહસ્રાનનાશુભ્રભોગીન્દ્રતલ્પમ્ ।
સુહાસાતિનીલપ્રકાશાનનાભં સલક્ષ્મીકનારાયણં તં નમામિ॥ ૧॥
સુપીતામ્બરાભાસસૌવર્ણકાન્તિં  સુપીતાભસૌવર્ણલક્ષ્મીધૃતાઙ્ઘ્રિમ્  ।
સુનેત્રાતિલાવણ્યકારુણ્યશાન્તં સલક્ષ્મીકનારાયણં તં નમામિ॥ ૨॥
સુશઙ્ખં  ચ ચક્રં ચ ધારદ્વિપાણિં  સદાનુગ્રહાલમ્બપાણિદ્વયં ચ ।
કુસંસારતાપાપહાનન્દધેયં સલક્ષ્મીકનારાયણં તં નમામિ॥ ૩॥
સદાસ્મેરવક્ત્રં સ્ફુટામ્ભોજવક્ત્રં સ્મિતાનન્દ નેત્રં લલાટાતિશોભમ્ ।
સુનાસપ્રવાતપ્રપઞ્ચસ્થવાયું સલક્ષ્મીકનારાયણં તં નમામિ॥ ૪॥
સુમાધુર્યનાદોદ્ભવાચારુકણ્ઠં સુપિઙ્ગાશમુક્તાવલીભૂષકણ્ઠમ્  ।
ઉરઃસ્મેરસૌવર્ણલક્ષ્મીસુકાન્તિં  સલક્ષ્મીકનારાયણં તં નમામિ॥ ૫॥
સુકર્ણાલસત્કાઞ્ચનાભૂષહીરં શિરોલ્લાસરત્નાવલિદ્યોતફાલમ્ ।
સુભાસાનનાદીપ્રતેજસ્સ્વરૂપં સલક્ષ્મીકનારાયણં તં નમામિ॥ ૬॥
સુગઙ્ગાપ્રવાહોદ્ભવાપુણ્યપાદં  નતોદ્ધારણાપૂજ્યપાદદ્વયં ચ ।
સુલક્ષ્મીવરશ્રીકરાભૂષપાદં સલક્ષ્મીકનારાયણં તં નમામિ॥ ૭॥

સુનેત્રાસુભૂષાસુમાલાસુફાલા સુવર્ણાસુપર્ણાસુભાષાસુલાસા ।
સુલક્ષ્મીસપત્નીસપત્નીકવિષ્ણું સલક્ષ્મીકનારાયણં તં નમામિ॥ ૮॥
શિવાનન્દલાસ્યપ્રસન્નાતિસૌમ્યં શિવાજપ્તનામસ્મરાનન્દપુણ્યમ્ ।
સ્તુતિસ્તોત્રસુગ્રીવગાયન્તભવ્યં સલક્ષ્મીકનારાયણં તં નમામિ॥ ૯॥
ભુજઙ્ગપ્રયાતપ્રગીતપ્રશાન્તં  ભુજઙ્ગપ્રયાતપ્રગેયપ્રસાદમ્  ।
ભુજઙ્ગે  શયાનં સુલક્ષ્મીસમેતં ભજેહં હરિં  તં પરાર્થં સુભદ્રમ્॥ ૧૦॥
સુભદ્રં સલક્ષ્મીકનારાયણાય સુભદ્રં ગુરુત્યાગરાજાર્યગાય ।
સુભદ્રં સુપુષ્પાવલિસ્ફૂર્તિગાય   સુભદ્રં સુમાઙ્ગલ્યદાત્રે  સુભદ્રમ્॥ ૧૧॥
નારાયણાય દેવાય ક્ષીરસાગરશાયિને ।
આદિશેષવિકાસાય સલક્ષ્મીકાય મઙ્ગલમ્ ॥
ઇતિ સદ્ગુરુશ્રીત્યાગરાજસ્વામિનઃ શિષ્યયા ભક્તયા પુષ્પયા કૃતં
શ્રીલક્ષ્મીનારાયણભુજઙ્ગપ્રયાતસ્તોત્રં  ગુરૌ સમર્પિતમ્   ।
ૐશુભમસ્તુ ।

